
QORTI CIVILI - PRIM'AWLA

Onor. Imhallef Dr. Neville Camilleri
B.A., M.A. (Fin. Serv.), LL.D., Dip. Trib. Eccles. Melit.

Rikors Numru 1155/2021 NC

Fl-Atti tar-Rikors ipprezentat fil-25
ta” Novembru 2021 in segwitu tal-
Hrug tal-Mandat ta’ Sekwestru
Kawtelatorju bin-Numru 1659/2021
fl-ismijiet:

Tristar Travel Limited
VS.

Monolith Productions Limited

Digriet kamerali moghti llum, il-Hamis 16 ta” Dicembru 2021
I1-Qorti,

Regghet rat ir-Rikors tas-soc¢jeta’ rikorrenti s-sekwestrata Monolith
Productions Limited ipprezentat fil-25 ta” Novembru 2021 fejn
talbet lil din il-Qorti s-segwenti:

“Ghaldagstant is-socjeta’ esponenti titlob umilment li din I-Onorabbli
Qorti joghgobha, a tenur ta’ I-Artikolu 836(1)(d) u 836(1)(f) tal-Kap. 12,

tordna 1i jigi revokat totalment il-mandat ta’ sekwestru fl-ismijiet
premessi u dan taht dawk il-provedimenti li jidhrilha xierqa u opportuni.”

Rat id-Digriet taghha tat-30 ta” Novembru 2021 fejn il-Qorti ordnat
notifika tar-Rikors lis-so¢jeta” intimata Tristar Travel Limited li giet
moghtija zmien sebat (7) ijiem min-notifika sabiex tipprezenta Nota
li jkun fiha s-sottomissjonijiet kollha li tixtieq taghmel flimkien
mad-dokumenti kollha li tixtieq tipprezenta.

Rat ir-Risposta tas-socjeta” intimata s-sekwestranta Tristar Travel
Limited ipprezentata fid-9 ta” Dicembru 2021 fejn oggezzjonat ghat-
talba hekk kif kontenuta fir-Rikors promutur.

Rat l-atti tal-Mandat ta” Sekwestru Kawtelatorju bin-Numru
1659/2021 fl-ismijiet Tristar Travel Limited vs. Monolith
Productions Limited.

Ikkunsidrat
Ili 1-Qorti tinnota li mill-atti processwali jirrizulta s-segwenti:

e fit-8 ta” Novembru 2021 intlaqghet talba maghmula mis-so¢jeta’
intimata Tristar Travel Limited ghall-hrug ta’” mandat ta’
sekwestru (Mandat ta’ Sekwestru Kawtelatorju bin-Numru
1659/2021) kontra s-soc¢jeta’ rikorrenti Monolith Productions
Limited u l-ammont sekwestrat kien dak ta’ hmistax-il elf,
tmien mija u wiehed Euro u sitta u tletin ¢entezmu (€15,801.36);

e ir-raguni ghall-hrug tal-mandat de quo kienet hekk: “bilanc ta’
prezz ta’ servizzi u biljetti tal-ajru kif dedott ahjar fir-Rikors
Guramentat li qed ji¢i pprezentat kontestwalment ma’ dan il-
mandat.”

e fil-25 ta’ Novembru 2021 is-so¢jeta” Monolith Productions
Limited intavolat ir-Rikors in ezami fejn talbet li l-mandat

imsemmi jigi revokat totalment a tenur ta’” Artikoli 836(1)(d) u
836(1)(f) tal-Kapitolu 12 tal-Ligijiet ta” Malta.

Illi, da parte taghha, fir-Rikors taghha s-so¢jeta” rikorrenti Monolith
Productions Limited:

e tilmenta li ma tezisti l-ebda relazzjoni guridika bejnha u s-
so¢jeta’ intimata Tristar Travel Limited u 1i kwalunkwe
ammont pretiz huwa dovut biss minn so¢jeta” ohra bl-isem ta’
Hounds of War Malta Limited (gia" Immortal Transmedia
Limited);

o tghid li: “fost is-servizzi lis-socjeta’ esponenti rendiet lis-socjeta’
Hounds of War Malta Ltd kien l-ibbukkjar ta” vjag¢i bl-ajru. Pero’
dawn dejjem saru fisem Hounds of Wara Malta Ltd bl-intiza li
jithallsu minn Hounds of War Malta Ltd. Dan jirrizulta minn
ircevuta mahruga mis-socjeta’ sekwestranti favur Hounds of War
Malta Ltd fl-1 ta” Settembru 2021 [...]. Kien hemm eccezzjoni wahda
fejn is-socjeta’ esponenti ghamlet pagament lis-socjeta’ sekwestranti
pero” dan ghamlitu bil-volonta” taghha u bhala self lil Hounds of War
Malta Ltd uw mhux ghax kienet hemm obbligata taghmel versu s-
socjeta’ sekwestranti”;

e ezebiet sett ta” email bookings ta’ titjiriet tramite s-socjeta’ Tristar
Travel Limited, liema emails jinghad li jindikaw biss is-soc¢jeta’
Hounds of War Malta Limited u li m’hemm l-ebda riferenza
ghas-socjeta” Monolith Productions Limited.

Illi, minn naha l-ohra, fir-Risposta taghha s-soc¢jeta” intimataTristar
Travel Limited tghid li:

e hija agenzija tal-ivvjaggar li pprovdiet servizzi ta’ prenotazzjoni
u rizervazzjoni ghall-biljetti tal-ajru lis-so¢jeta” Monolith
Productions Limited ghall-klijenti taghha sabiex iwassluhom
mill-Amerika ghall-Malta;

e il-kwistjoni tirrigwarda bilan¢ dovut lilha (Tristar Travel
Limited) ghas-servizzi msemmija, liema bilan¢ huwa fl-
ammont imsemmi fil-mandat in ezami;

e fir-rigward tal-hrug tal-fatturi, hija (Tristar Travel Limited)
imxiet fuq l-istruzzjonijiet mibghuta mis-so¢jeta” Monolith

Productions Limited stess permezz ta’ email li giet annessa mar-
Risposta;

e il-fatturi annessi mar-Rikors odjern tas-soc¢jeta” rikorrenti
Monolith Productions Limited huma fatturi ta’ titjiriet gewwa 1-
Unjoni Ewropea jew European Economic Area u ghalhekk gew
ffatturati lis-socjeta” Hounds of War Malta Limited;

e ]-ammont gia mhallas mis-so¢jeta” rikorrenti ta” hmistax-il elf u
mija u erbghin Euro (€15,140) kien ukoll fatturat lill-istess
socjeta’ rikorrenti, liema ammont jinghad li thallas minghajr
problemi.

Ikkunsidrat

Illi, kif inghad diversi drabi fi proc¢eduri simili bhal dawn, 1-
istharrig li ghandha taghmel il-Qorti huwa biss wiehed prima facie u
dan ghaliex il-mertu jmissu jigi mistharreg fil-kawza proprja bejn il-
partijiet. Ghalhekk, mhuwiex mehtieg li f'dan l-istadju 1-Qorti tifli
fil-mertu l-kwestjonijiet li nqalghu bejn il-partijiet u li wasslu ghall-
hrug tal-mandat.

Ili di fatti fil-provvediment moghti fid-29 ta’ Lulju 2005 fil-
proceduri Fl-Atti tal-Mandat Kawtelatorju bin-Numru 494/2005
mahrug fil-21 ta’” Marzu 2005 fl-ismijiet Therese Mangion Galea
vs. Desmond Stanley Stewart (Rikors Numru 336/2005), il-Qorti
qalet:

“Qabel xejn, ghandu jinghad 1li dak 1li 1-Qorti trid tasal
ghalih f'din il-procedura m’ghandu bl-ebda mod jitqgies li
jkun qgieghed isir xi gudizzju fil-mertu dwaru. L-istharrig
mehtieg fi procedura bhal din huwa marbut ma’ ezami
x'aktarx formali tal-att li tieghu gieghed jintalab it-thassir.
II-Qorti ghandha tistharreg li r-rekwiziti mitluba mil-ligi
ghall-hrug tal-Mandat jidhru mill-att innifsu u li dan ma
nharigx b’'mod abbuziv.”

Ikkunsidrat

Illi, qabel il-Qorti tghaddi sabiex taghmel il-konsiderazzjonijiet
taghha fir-rigward tas-sub-Artikoli li tahthom li ged jigi mitlub li 1-
mandat in ezami jigi revokat u minghajr ma tazzarda tidhol fil-
mertu ta’” kwalunkwe kwistjonijiet li jezistu bejn is-socjeta’
rikorrenti u s-so¢jeta’ intimata, il-Qorti tinnota li minn ezami prima
facie 1i ghamlet, kemm tal-inkartament tar-Rikors odjern u kif ukoll
tal-Mandat ta” Sekwestru Kawtelatorju bin-Numru 1659/2021, ma
jirrizultax, a kuntrarju ta’ dak li tishaq is-so¢jeta” rikorrenti
Monolith Productions Limited, li ma kienx hemm relazzjoni
guridika bejn is-so¢jeta’ rikorrenti u dik intimata. Dan gieghed
jinghad, fost l-ohrajn, minhabba 1i jidher li kien diga thallas
ammont mis-soc¢jeta’ rikorrenti wara li dan l-ammont kien fatturat
lilha.

Illi fir-Rikors in ezami s-so¢jeta’ rikorrenti Monolith Productions
Limited titlob li jigi revokat totalment il-Mandat ta” Sekwestru
Kawtelatorju bin-Numru 1659/2021 u dana ai termini ta’ Artikoli
836(1)(d) u 836(1)(f) tal-Kapitolu 12 tal-Ligijiet ta” Malta.

Artikolu 836(1)(d) tal-Kapitolu 12 tal-Ligijiet ta” Malta:

(L-ammont mitlub mhuwiex prima facie gustifikat jew hu eccessiv):
Illi, ghajr ghal dak li nghad aktar il-fuq, fir-Rikors taghha s-soc¢jeta’
rikorrenti Monolith Productions Limited ma tressagqx aktar
argumenti per se ghala ged tghid li l-ammont mitlub mhuwiex prima
facie gustifikat jew hu eccessiv.

Ili 1-Qorti taghmel riferenza ghall-provvediment moghti fil-21 ta’
Dicembru 2012 Fl-Atti tar-Rikors ghall-Hrug ta” Kontro-Mandat
ghall-Mandat ta” Sekwestru bin-Numru 1655/2012 fl-ismijiet
Edward Vella vs. Charles Deguara (Rikors Numru 1111/2012) fejn
inghad hekk:

“Illi 1-Qorti tifhem li 1-kejl 1i ghandu jittiehed biex jitgies it-
thassir ta’” Mandat kawtelatorju taht din ir-ras huwa
wiehed 1i jorbot il-kawzali tal-istess Mandat mal-kreditu
msemmi fih. Dan ifisser li I-Qorti ghandha tistharreg fl-
ewwel lok jekk jirrizultax mad-daqga t'ghajn li l-intimat
ezekutant ghandux bazi ta” pretensjoni, u fit-tieni lok jekk
wasalx biex “jillikwida” tali pretensjoni f'somma li tagbel

ma’ l-ammont minnu mahluf fil-Mandat. = Wiehed
m’ghandu qatt jinsa 1li f'dan il-kuntest, il-Qorti trid tkun
gwidata mill-prin¢ipju li d-dritt ghall-azzjoni gudizzjarja
m’ghandux jigi mxejjen jew imgarrab b’leggerezza, u 1-
iehor dagstant siewi li huwa dritt li persuna thares I-
interessi taghha fil-milja taghhom sakemm il-jedd sostantiv
lilha kontestat jigi definit minn Qorti’.

Illi hija I-fehma tal-Qorti li biex ammont mitlub f'Mandat
kawtelatorju jitgies bhala wiehed “eccessiv”, irid jintwera li
bejn il-jedd pretiz u l-ammont mahsub li jhares dak il-jedd
ikun hemm nuqqas ta’ gbil lampanti li s-sens komun u ¢-
¢irkostanzi tal-kaz ma jistghux izewgu ma’ xulxin. Il-fatt li
ammont mitlub f'Mandat kawtelatorju ikun jidher li huwa
xi ftit oghla minn dak li, mad-daqqa t’ghajn, jidher xieraq,
ma jwassalx ta’ bilfors ghat-thassir tal-Mandat li jkun izda,
l-izjed, ghat-tnaqqis tal-ammont sekwestrat?”.

Illi, mehud in konsiderazjoni dak li nghad hawn fugq, il-Qorti hija
tal-fehma li s-so¢jeta” rikorrenti Monolith Productions Limited ma
ressqitx argumenti bizzejjed in sostenn tat-talba taghha sabiex il-
mandat in ezami jigi revokat ai termini ta’ Artikolu 836(1)(d) tal-
Kapitolu 12 tal-Ligijiet ta” Malta u b’hekk sa fejn it-talba tas-socjeta’
rikorrenti hija bbazata fuq is-sub-Artikolu msemmi, din ser tigi
michuda.

Artikolu 836(1)(f) tal-Kapitolu 12 tal-Ligijiet ta” Malta

(Jintwera 1i fi¢c-cirkostanzi mhuwiex ragonevoli i l-mandat
jinzamm fis-sehh jew li mhuwiex aktar mehtieg jew gustifikabbli):
Illi, kif inghad fir-rigward tat-talba sabiex il-mandat jigi revokat ai
termini ta” Artikolu 836(1)(d) tal-Kapitolu 12 tal-Ligijiet ta” Malta,
ghajr ghal dak li nghad aktar il-fuq, fir-Rikors taghha s-soc¢jeta’
rikorrenti Monolith Productions Limited ma tressagqx aktar
argumenti per se ghala tghid li fi¢c-¢irkostanzi mhuwiex ragonevoli li
l-mandat jinzamm fis-sehh jew li mhuwiex aktar mehtieg jew
gustifikabbli.

T Ara P.A. RCP 29.11.2001 fil-kawza fl-ismijiet Vincent Mercieca vs. George Galea.
2 Ara, per ezempju, PA GV 6.12.1999 fl-Atti tal-Mandat fl-ismijiet Salvino Farrugia noe vs. Exalco
Holdings Ltd.

Illi, f'dan ir-rigward, il-Qorti taghmel riferenza ghal provvediment
moghti fil-21 ta’ Dicembru 2012 fil-proceduri FI-Att tar-Rikors
ghall-Hrug ta” Kontro-Mandat ghall-Mandat ta” Sekwestru bin-
Numru 1255/2012 fl-ismijiet C & F Building Contractors Limited
(C 15308) vs. Alfred Baldacchino Limited (C 10418) (Rikors Numru
945 /2012) fejn il-Qorti spjegat is-segwenti:

“Din id-dispozizzjoni timplika li, wara l-hrug tal-mandat,
tkun tbiddlet xi ¢irkostanza li minhabba fiha ma jkunx
xieraq li l-istess mandat jibga” (ghal kollox jew in parti) fis-
sehh. Din it-tifsira tohrog mill-kliem “jinzamm” u “aktar
mehtieg” li jinsabu fl-imsemmija dispozizzjoni, liema
termini t-tnejn jimplikaw li dak 1i gqabel kien jiggustifika 1-
hrug u z-zamma fis-sehh tal-mandat issa m’ghadux il-kaz.”

Illi din il-Qorti tagbel ma” dak appena kwotat u taghmlu taghha. L-
argumenti tas-so¢jeta” rikorrenti Monolith Productions Limited ma
jurux li nbidlet xi ¢irkostanza minn meta nhareg il-mandat in
kwistjoni u ghalhekk it-talba ghal revoka tal-mandat taht dan is-
sub-artikolu ser tigi michuda wkoll.

Decide
Ghal dawn il-motivi, il-Qorti taqta’ u tiddeciedi billi tichad it-talba

tas-socjeta”  rikorrenti  ezekutata  is-sekwestrata = Monolith
Productions Limited hekk kif kontenuta fir-Rikors promutur.

Bl-ispejjez ta” dawn il-proceduri ghandhom jithallsu mis-soc¢jeta’
rikorrenti ezekutata Monolith Productions Limited.

Onor. Dr. Neville Camilleri
Imhallef

Alexia Attard
Deputat Registratur



